
Vruggebruik: Is dit
goed dat ander op
jou dood sit en wag?

'n Leser vra: Is vruggebruik vir 'n
langslewende gade van vaste eiendom
wat aan 'n kind bemaak word, regtig
die beste manier om vir daardie gade
te sorg na dood?

Die probleem? Pa wil graag vaste
eiendom, sé maar ’'n plaas, aan sy
seun bemaak. Die seun is reeds be-
trokke by die boerdery en sy toekoms
le daarin opgesluit. Maar pa wil darem
vir ma ook sorg. En daarom bemaak
hy in sy testament die plaas aan sy
seun, met lewenslange vruggebruik
daarop aan sy vrou.

Dit is myns insiens ver van die bes-
te. Die seun gaan 'n plaas ert waarmee
hy weinig kan doen. Of hy gaan vir sy
ma boer 6f hy gaan sit en wag dat sy
moet doodgaan voordat hy vir homselt
kan boer. Wat doen hy intussen? Hy
trou. Hy het kinders van sy eie wat on-
derhou moet word. Maar sy ma het
die reg op al die inkomste.

Hierdie is gewoonlik 'n scenario
wanneer daar nie genoeg geld in die
boedel is om vir die langslewende ga-
de (die vrou in dié geval) te sorg nie.

Nou moet pa maar 'n middeweg
kies en hoop hy rig nie te veel skade
aan nie.

Genoeg lewensversekering om vir sy
vrou te voorsien sou gekeer het dat so
n probleem ontstaan.

Maar hy het nie, wat nou?

Ek meen die seun moet lewensdek-
king uitneem op sy pa se lewe, genoeg
om vir sy ma ’'n lewenslange inkomste
te kan bied. Verduidelik dit so aan
hom. Die seun kan die plaas ert, son-
der beswaring van vruggebruik, of hy
sal moet wag tot sy ma doodgaan.
Kies.

Die polisopbrengs sal inval vir boe-
delbelasting, maar die seun sal die to-
taal van premies plus 6% per jaar kan
aftrek. Maak ook seker dat die testa-
ment 'n verpligting op die seun plaas
om hierdie geld, genoem 'n bemaak-
som, oor te betaal om te kan ert.

Goed, ek weet sommige meen die
bemaak van vruggebruik aan 'n langs-
lewende gade skep die geleentheid om
te bespaar op boedelbelasting. Die
vruggebruik, gewaardeer volgens die

lewensverwagting van die vrou, is 'n
aftrekking in pa se boedel. Deur ge-
bruik te maak van die sogenaamde
“eenjaar-wonder” (waar die vrugge-
bruik eers oorgaan na iemand anders
voordat die blooteienaar volle besitreg
kry), word boedelbelasting bespaar,
omdat die waarde van die vruggebruik
in haar boedel dan bereken word op
korter termyn.

Dit beteken ook dat pa se kapitaal-
winsbelastingverpligting (KWB) ver-
minder, want hy betaal net KWB op
die blooteiendomsreg, wat hier na die
seun verertf. Dit is markwaarde minus
die waarde van die vruggebruik aan
ma.

Daar is baie faktore wat in ag ge-
neem moet word by boedelbeplanning
en as dié manier van doen ’n sinvolle
besparing aan belasting meebring, is
dit goed. Maar ongelukkig gaan dit
soms meer om die belastinghalsband-
jie as die boedelbeplanningshondjie.
My punt hier bo oor die seun wat sal
moet wag op sy ma se dood om te kan
boer, is 'n voorbeeld.

En wil 'n vrou, of enigeen, in haar
of sy oudag regtig sit met die druk van
vruggebruik welwetend dat iemand sit
en wag dat jy doodgaan?

Nog iets. Die seun wat die blooteien-
dom ert, sal eendag as hy die eiendom
van die hand sit, KWB moet betaal
vanaf 'n baie laer basiskostewaarde as
sou hy die eiendom in geheel geért
het.

